
Бул макалада жогорку окуу жайларында математи-

калык анализ курсунун мазмунунун методикалык аспекти-

лерине анализ жүргүзүлдү. Болочоктогу математика му-

галимдерине математикалык анализ курсун окутууга ком-

петенттүү мамиле жасоо керектиги окумуштуулардын 

көз караштарынын негизинде жана биздин изилдөөлөрү-

бүздө аныкталды. Мамиле  жасоо – бул ыкмага караганда 

кеӊирирээк түшүнүк болуп келет. Мамиле жасоо – бул не-

гизги идеяны, социалдык-экономикалык, философиялык, 

психолого-педагогикалык булактарды, максаттарга же-

тишүүнүн негизги багыттарын, принциптерин, этапта-

рын, механизмдерин ачып берүүчү көйгөйдү чечүүнүн 

идеологиясы жана методологиясы. Ыкма – бул тигил же 

бул кырдаалда кандай аракет жасоо керектиги жана пе-

дагогикалык маанилүү милдетти чечүүнүн жолу жөнүндө 

билимдерди камтыган жеке түшүнүк. Компетенттик ма-

миле кылууну көбүнчө билим берүү процессинин жана ке-

сиптик ишмердүүлүктүн негизги катышуучусу катары 

адам менен, анын инсандык жана адистик көрсөткүчтө-

рүн байланыштырышат. 

Негизги сөздөр: математикалык анализ, компетен-

ция, компетенттүүлүк, мамиле жасоо, компетенттүү 

мамиле, аналитикалык-синтетикалык метод, методика-

лык аспект. 

В этой статье проведен анализ методических аспек-

тов содержания курса математического анализа в вузах. 

О необходимости компетентного отношения на обучение 

курса математического анализа для будущих учителей 

отмечены на основе взглядов ученных и в наших исследова-

ниях. Обращение-это более широкое понимание, чем ме-

тод. Подход-это идеология и методология решения проб-

лемы, раскрывающая основную идею, социально-экономи-

ческие, философские, психолого-педагогические источни-

ки, основные направления, принципы, этапы, механизмы 

достижения целей. Метод – это личное понятие, содер-

жащее знания о том, как действовать в той или иной си-

туации и как решать педагогически значимую задачу. 

Компетентностный подход часто связывают с челове-

ком, как основным участником образовательного процес-

са и профессиональной деятельности, с его личностными 

и профессиональными показателями. 

This article analyzes the methodological aspects of the 

content of the course of mathematical analysis in universities. 

The need for a competent attitude in teaching a course of ma-

thematical analysis for future teachers is noted on the basis of 

the views of scientists and in our research. Conversion is a 

broader understanding than method. The approach is an ide-

ology and methodology for solving the problem, revealing the 

main idea, socio-economic, philosophical, psychological and 

pedagogical sources, main directions, principles, stages, me-

chanisms for achieving goals. A method is a personal concept 

that contains knowledge about how to act in a particular situa-

tion and how to solve a pedagogically significant problem.The 

competency-based approach is often associated with a person, 

as the main participant in the educational process and profes-

sional activities, with his personal and professional indicators. 

Key words: mathematical analysis, competence, compe-

tence, approach, competence approach, analytical-synthetic 

method, methodical aspect. 

Кыргыз Республикасынын билим берүү жаатын-

да башкы өзгөрүү болуп 2012-жылы биздин өлкөнүн 

жалпы билим берүү мейкиндигин түзүү максатында 

Европа өлкөлөрүнүн билим берүү системасынын не-

гизи болуп эсептелинген Болондук процесске өтүү 

тууралуу чечимдин кабыл алынуусу саналат. Ушуга 

байланыштуу жогорку окуу жайларында окутуу сис-

темасын өзгөртүү зарылдыгы жаралды.  

Математикалык анализ курсун учурдун талабы-

на ылайык окутуу маселелери окумуштуулардын кө-

ңүл чордонунда болууда. Аталган суроолорго К.М. 

Төрөгелдиева, Ш. Алиев, Ж.Байсалов, О.О. Князева, 

Т.И. Шахматова, Ф.Л. Осипов, А.А. Чугунова, М.Е. 

Ткаченко, Т.П. Куряченко, М.В. Шукрова, А.Е. 

Абылкасымова, С.С. Тасмуратова жана башка көптө-

гөн окумуштуулар кайрылышкан.  

К.М. Төрөгелдиеванын эмгегинде жогорку окуу 

жайларында болочоктогу математика мугалимдерин 

студенттердин – келечектеги мугалимдердин – таа-

нып-билүү өз алдынчалуулугунун түзүү жана өнүк-

түрүү модели иштелип чыккан. Аны ишке ашыруу-

нун дидактикалык шарттары жана ишке ашырылуусу 

көрсөтүлгөн. Математика мугалимдерин кесиптик 

даярдоону жакшыртуу жолдорунун заманбап жолдо-

ру аныкталган [1]. А.Е. Абылкасымова, Л. Жадраева-

нын окуу-методикалык комплекстерин түзүүнүн ди-

дактикалык негиздери иштелип чыгып, аларды ишке 

ашыруунун принциптери көрсөтүлгөн [2]. 

 О.О. Князеванын изилдөөлөрүндө когнитивдик-

визуалдык кадамды ишке ашыруу математикалык 

анализди окуп-үйрөнүүнүн башталышы катары сү-

рөттөлөт [3].  

Т.И. Шахматованын эмгегинде педагогикалык 

окуу жайларынын төмөнкү курстарында математика-

лык анализди деӊгээлдеп окутуу сунушталган [4].  

Учурда окуу процессинин деӊгээлдеп окутуу 

мектепте гана эмес, жогорку окуу жайларда дагы 

окуунун натыйжалуу дидактикалык каражаты болуп 

саналат. Себеби билим алуучулардын жекече өзгөчө-

лүктөрү эске алынат.  

Ф.Л. Осипов студенттердин өз алдынча иштөө-

сүн активдешүүсүнө негизделген окуу ишмердүүлү-

гүн уюштуруунун интегралдык технологиясын су-

нуштаган. Анын эмгегинде окулуп жаткан курстун 

негизги модулдары боюнча базалык шык жана ыкма-

ларга болгон талаптардын системасы берилген. Ошо-

ну менен бирге сабактардын жана методикалык су-

нуштардын мазмундары иштелип чыккан жана сту-

денттердин өз алдынча билим алуу ыкмаларынын 

методикасы сунушталган [5].  

М.Е. Ткаченконун иликтөөлөрүндө теориялык 

билимдердин, илимий-иликтөөлөрдүн жана педаго-

гикалык профилдин башкы принциптерине негиздел-

ген математикалык анализди окуп-үйрөнүүнүн тех-

нологиялары иштелип чыккан. Ошондой эле, окутуу-

дагы үзгүлтүксүздүк түшүнүгүнүн түрдүү аныктама-

ларын, ошондой эле үзгүлтүксүздүктүн методология-

лык негиздери каралган. Окутуунун мындай техно-

логиясы жогорку окууларында математикалык ана-

лизди үйрөнүүнүн үзгүлтүксүздүгүнүн камсыздалы-

шына өбөлгө түзөт [6].  

Т.П. Куряченконун диссертациясында болочок-

тогу математика мугалимдеринин математикалык 

анализди үйрөнүү процессинде издөө-иликтөө иш-

мердүүлүгүнүн ыкмаларын түзүү методикасы, сту-

денттердин издөө-иликтөө ишмердүүлүгүнүн түзүү-

гө жардам берүүчү окуу куралдары, студенттердин 

теориялык билимдерин жана практикалык билгич-

тиктеринин айкалышуусун камсыздаган математика-

лык анализдин негизги бөлүмдөрү боюнча практи-

кум иштелип чыккан [7]. 

Ж.У. Байсаловдун изилдөөлөрүндө модулдук 

технологияларды жогорку окуу жайларында матема-

тика мугалимдерин даярдоо процессинде колдонуу-

нун суроолору изилденген. 

Ш.А. Алиевдин эмгектеринде дисциплиналарды 

кесипке багыттап берүүнү изилдеген. 

Жогорудагы изилдөөлөргө таянып, болочоктогу 

математика мугалимдерине математикалык анализ 

курсун окутууга компетенттүү мамиле жасоо керек 

деген жыйынтыкка келдик. 

Компетенттүү мамиленин маӊызын аныктоодо 

«мамиле жасоо» дегендин өзү эмнени түшүндүрөө-

рүн ачып берүүнү талап кылат.  

Мамиле жасоо – бул ыкмага караганда кеӊири-

рээк түшүнүк болуп келет. Мамиле жасоо – бул не-

гизги идеяны, социалдык-экономикалык, философия-

лык, психолого-педагогикалык булактарды, максат-

тарга жетишүүнүн негизги багыттарын, принципте-

рин, этаптарын, механизмдерин ачып берүүчү көй-

гөйдү чечүүнүн идеологиясы жана методологиясы. 

Ыкма – бул тигил же бул кырдаалда кандай аракет 

жасоо керектиги жана педагогикалык маанилүү мил-

детти чечүүнүн жолу жөнүндө билимдерди камтыган 

жеке түшүнүк.  

Компетенттик мамиле кылууну көбүнчө билим 

берүү процессинин жана кесиптик ишмердүүлүктүн 

негизги катышуучусу катары адам менен, анын ин-

сандык жана адистик көрсөткүчтөрүн байланышты-

рышат. 

Жалпы ойлор боюнча, компетенттик мамиле кы-

луу, бүтүрүүчү болочок ишмердүүлүгүндө гармония-

га жетишүүгө, өзүнүн эмгегинин жыйынтыктарына 

жоопкерчиликти өзүндө тарбиялоого мүмкүндүк 

бергендей кылып, студенттерде адискөйлүктүн деӊ-

гээлин, эмгектин жана анын жеке сапаттарынын са-

нын камсыз кылууга багытталган. 

Мындан, компетенттик мамиле кылуу окутууда 

адамдагы кесиптик билим берүүнүн сапатынын 

негизи болуп саналган белгилүү бир касиеттердин 

калыптанышына көмөктөшкөн талаптарды сүрөт-

төйт.  

Компетенттүүлүк мамиленин негизинде билим 

берүүнүн башкы максаты «билимден» «компетент-

түүлүктү» карай багытталып, теория менен прак-

тиканы байланыштыруу проблемасынын чечилиши-

не, студенттердин жандуу билимге ээ болушуна 

өбөлгө түзүү. Ошол себептүү жогорку мектепте би-

лим берүүнүн мурдагы концептуалдык схемасы па-

радигмалык өзгөрүүгө дуушар болуп, окуу процесси-

нин «эмне жасоо керек экенин билем» деген модели-

нен, «кантип жасоо керек экенин билем» деген моде-

лине өтүп жатат.  

Компетенттүүлүк мамиле билим берүүнүн сапа-

тын арттыруунун каражаты деп дагы эсептелинет. 

Компетенттүүлүк мамиленин негизги идеялары эм-

гек рыногундагы кырдаалды изилдөөдөн, жумушчу-

лардын кесипкөйлүгүнө коюлуучу талаптарды анык-

тоодон улам келип чыккан.  

Компетенттүүлүк мамиле – окумуштуулар оку-

туунун натыйжасына басым жасалган көз карашты 

белгилешет, ал эми окутуунун натыйжасы топтолгон 

билимдин суммасы эмес, билимди турмуштун ар 

кандай жагдайларында колдонуу жөндөмдүүлүгү. 

Компетенттүүлүк мамиле салттуу мамиле менен 

салыштырганда бир кыйла артыкчылыктарга ээ. 

Салттуу мамиледеги көз караш – студенттин билгени 

канчалык көп болсо, ал ошончо билимдүү жана анын 

билим деӊгээли ошончо жогору деп эсептелет. Ин-

сандын мындай деӊгээлге жетишин жалпы жонунан 

билимдүүлүк түшүнүгү менен белгилешкен. Ал эми 

компетенттүүлүк мамиледеги көз караш боюнча, би-

лим берүүнүн максаттары окуу натыйжасына негиз-

делет жана окутуунун мазмуну ошол коюлган мак-

саттарга карата тандалат. Бул учурда дагы бир нерсе-

ни эске алуу керек, кандайдыр бир окутуунун мазму-

ну ошол коюлган максаттарга карата тандалат. Кан-

дайдыр бир окутуунун натыйжасы башка предмет-

тердин жардамы менен гана калыптанат, ал эми кээ 

бир натыйжалар ушул гана предметтин чегинде алы-

нат, жана аларды башка предметтин алкагында оку-

туу кыйынчылыктарды алып келет. 

А.Г. Мордкович «Мектептеги математикалык 

билим берүүнүн кээ бир көйгөйлөрү тууралуу» мака-

ласында мектепте математикалык анализдин эле-

менттерин үйрөнүүдөгү методикалык кыйынчылык-

тардын алдын-алуу маселелерин, аларды математи-

каны окутуунун үч негизги суроолору менен ылай-

ыкташтырып изилдейт: Эмнени окутуу керек? Кан-

тип окутуу керек? Эмнеге окутуу керек? Эмнеге бул 

же тигил окуу предметинде бир нерсе окутулат. Ав-

тордун ою боюнча, биринчи кезекте билим берүү со-

циалдык заказ менен дал келиши зарыл. Эгер жакын-

кы жылдары эле социалдык заказ билим берүүдө не-

гизги нерсеге үйрөтүү, маалымат жеткирүү деп кел-

се, бүгүн билим берүүдөгү негизги нерсе – өнүгүү, 

адамзаттын маалыматты өз алдынча таап жана иштеп 

чыгуусуна жөндөмдүү жалпы маданиятын түзүү.  

Билим алуучуларды реалдуу кубулуштардын 

математикалык моделдерин түзүүгө үйрөтүү керек. 

А бул үчүн аталган моделдерди баяндоочу (сүрөт-

төөчү) математикалык тилди билүүлөрү зарыл. Реал-

дуу дүйнөнүн кубулуштарын математикалык изил-

дөө үчүн, предел жана туунду түшүнүктөрү абдан 

маанилүү. Студентте туунду тууралуу түшүнүгү бо-

луп, реалдуу процесстерди изилдөөчүлөрдү изилдөө 

үчүн анын колдонулушу тууралуу билиши керек. 

Ошону менен бирге эле төмөнкүлөрдү эске ала жү-

рүү керек. Биринчиден, берилген туунду аныктама-

сы, чындыгында математикада кабыл алынган фор-

малдуу аныктамага дал келет. Экинчиден, туунду сө-

зүнүн мааниси студенттин өнүгүүсүндө жакшы эле 

чоң (ылдамдык, тиешелүү, монотондук, экстремал-

дык, оптимизацияга тапшырмалар ж.б.). 

Математикалык анализ боюнча көнүгүүлөрдүн 

системасы курстун мазмунун, негизги түшүнүктөр-

дү, ошондой эле практикалык тапшырмаларды өз-

дөштүрүүсүн камсыздоосу зарыл. Көнүгүүлөрдүн 

системасы толук жооптору менен деӊгээлдеп түзүл-

дү. Математикалык анализди окуп үйрөнүү киришүү 

курсу студенттердин математикалык терминдерди 

колдонуу өзгөчөлүгүнө таянып, үзгүлтүксүз улануу-

чулукта берилишин камсыздашы шарт. Демек, көнү-

гүүлөрдүн системасын түзүүдө кесиптин педагогика-

лык багытты колдонуу зарыл деген тыянакка келе-

биз. 

1. Биринчи деңгээл (А группа) татаалдыгы улам 

жогорулап туруучу жөнөкөй машыгуу тапшырмала-

рын камтыган. Бул деңгээлдин тапшырмалары бири-

биринен маалыматтар же анча кыйын эмес тапшыр-

малары менен айырмаланат. Тапшырманы чечүүдө 

бир гана үйрөнүлүүчү факт колдонулары көрсөтүл-

дү. 

Тапшырмалардын формулировкалары ар түрдүү 

болуп чечүү методу бардыгы үчүн теориялык мате-

риалдын колдонулушуна жана бекитилишине дал ке-

лет. Аталган деңгээлдин тапшырмалары бардык ка-

тышуучуларга жеткиликтүү жана теориялык билим-

дерди бекемдөөдө колдонулат.  

2. Экинчи деңгээлге (В группа) татаалдыгы жо-

горку темпте өсүүчү тапшырмалар кирди. Аталган 

деңгээлдин тапшырмаларын чечүү үчүн, көп санда-

ган амалдарды аткаруу талап кылынат. Чечүү метод-

дору сабакта үйрөнүлбөгөн, колдонулбаган амалдар 

болуусу зарыл.  

3. Аталган деңгээлде (С группа) аралаш тап-

шырмалар сунушталды. Аларды чечүүдө бир гана ар 

башка темалардын ортосундагы байланышты бекит-

пестен, стандарттык эмес да ыкмаларды колдонуу 

керек.  

А группасы: 

1.  Аныктаманын негизинде туундусун тап 

(туунду алуунун таблицасын колдонбой):  

а)

9412
3

2 357  хxxxy
; 

2. 
)();();();(.)( 441123 ffffxxxf 

 тапкыла.  

